ԵԶՐԱԿԱՑՈՒԹՅՈՒՆ

Գրությամբ ներկայացված ՀՀ Երևան քաղաքի Կենտրոն վարչական շրջանի Մեսրոպ Մաշտոցի պողոտայի հ. 48 հասցեում գտնվող բնակելի շենքի հ. 5 շքամուտքին կից արտաքին վերելակի տեղադրման վերաբերյալ
Հայտնում ենք, որ Մեսրոպ Մաշտոցի պողոտայի հ. 48 շենքն ընդգրկված է Երևանի պատմության և մշակույթի անշարժ հուշարձանների պետական ցուցակում պետցուցիչ` 1.6.43, հանրապետական նշանակության որպես` «բնակելի տուն դերասանների»: Այն կառուցվել է 1941 թվականին ճարտարապետ Մ. Գրիգորյանի նախագծով, բաղկացած է 5 վերգետնյա հարկերից: 
Շենքի վերգետնյա հարկերում պատերի հաստությունը կազմում է 50-60 սմ` «Միդիս» տիպի շարվածքով, կրացեմենտային շաղախով, շարվածքի միջին բարձրությունը 35.0 սմ է: Շենքի գլխավոր ճակատները իրականացված են ֆելզիտե քարաշարվածքով: Ծածկերը իրականացված են փայտե կրող և մասնակիորեն միաձույլ ե/բետոնե կողավոր հեծանածածկով: 
Ներկայացված նախագծով վերոգրյալ շենքի 5-րդ հարկի 66 բնակարանը ձեռք է բերում վերելակ: Նախատեսվում է հ. 5 շքամուտքին կից արտաքին պատի ճակատային կողմից կառուցել ինքնուրույն պողպատե հիմնակմախքով վերելակի հորան, որի կոնստրուկտիվ լուծումները իրականացվում են այնպես, որ հետագայում վերելակը կարողանա սպասարկել նաև 4-րդ հարկը: Վերելակի կանգառներից դեպի գոյություն ունեցող աստիճանավանդակի 5-րդ հարկի հարթակից անցում կազմակերպելու նպատակով նախատեսվում է նաև հեռացնել աստիճանավանդակի պատուհանի պատուհանագոգի շարվածքը՝ վերածելով այն դռան բացվածքի: 
Վերոգրյալ աշխատանքների իրականացման և վերելակի տեղադրման արդյունքում տեղի է ունենալու հուշարձանի փոփոխություն:
Նկատի ունենալով վերոգրյալը և հաշվի առնելով, որ Մեսրոպ Մաշտոցի պողոտայի հ. 48 շենքն ընդգրկված է Երևանի պատմության և մշակույթի անշարժ հուշարձանների պետական ցուցակում, որպես հանրապետական նշանակության հուշարձան` «Պատմության և մշակույթի անշարժ հուշարձանների ու պատմական միջավայրի պահպանության և օգտագործման մասին» ՀՀ օրենքի հոդված 21-ի համաձայն՝ հանրապետական նշանակության հուշարձանների փոփոխումը կարող են կատարվել միայն բացառիկ դեպքերում` Հայաuտանի Հանրապետության կառավարության թույլտվությամբ:
Համաձայն օրենքով սահմանված կարգի` Մեսրոպ Մաշտոցի պողոտայի հ. 48 բնակելի շենքի հ. 5 շքամուտքի փոփոխման և դրան կից արտաքին վերելակի տեղադրման էսքիզային նախագիծը քննարկվել է ՀՀ կրթության գիտության, մշակույթի և սպորտի նախարարության գիտամեթոդական խորհրդի 2019 թ. ապրիլի 11-ի 3-րդ նիստում, որի որոշմամբ էսքիզային նախագծին տրվել է դրական եզրակացություն պայմանով, որ այն լրամշակվի՝ նիստում հնչած դիտողությունների համաձայն, իսկ հետո լրամշակված նախագիծը նախարարությունը համարել է ընդունելի:
ՀՀ կրթության, գիտության, մշակույթի և սպորտի նախարարությունը, հիմք ընդունելով գիտամեթոդական խորհրդի նիստի դրական եզրակացությունը, ինչպես նաև հաշվի առնելով 2017  թվականի սեպտեմբերի 22-ի  N 1164–ԱՀՀ կառավարության որոշումը, հուշարձանի փոփոխմանը՝ Մեսրոպ Մաշտոցի պողոտայի հ. 48 հասցեում գտնվող բնակելի շենքի հ. 5 շքամուտքի վերակառուցման և դրան կից արտաքին վերելակի տեղադրմանը տալիս է իր դրական եզրակացությունը:



Պատմության և մշակույթի 
հուշարձանների պահպանության վարչություն
